სასუბრო

24 მარტს აღინიშნება ტუბერკულოზის მსოფლიო დღე        
· მისალმება, და მადლობის გადახდა პირველ რიგში ფტიზიარებისთვის, რომლებიც ხშირად საკუთარი ჯანმრთელობის რისკის ფასადაც კი ემსახურებიან პაციენტებს; 

· ტუბერკულოზის საერთაშორისო დღის აღნიშვნა, ზოგადად მსგავსი ღონისძიებები,  წლის განმავლობაში გაწეული სამუშაოს შეჯამების საშუალებას იძლება, რაც ასევე კარგი შესაძლებლობაა აღინიშნოს მიღწევები, მაგრამ თვალი გავუსწოროთ არსებულ გამოწვევებსაც;
· პირველ რიგში უნდა აღინიშნოს ტბ  ხარისხიან მკურნალობასა და დიაგნოსტიკაზე საყოველთაო ხელმისაწვდომობა, რასაც წლების განმავლობაში უზრუნველყოფს სახელმწიფო. საქართველოში ხელმისაწვდომია თანამედროვე დიაგნოსტიკური საშუალებები ქვეყნის მასშტაბით (ჯინექსპერტის აპარატების მეშვეობით ნახველის დიაგნოსტიკა), ასევე, უახლესი სამკურნალო საშუალებები (ბედაქილინი, დელამანიდი), ყველა იმ პაციენტისთვის რომლებიც საჭიროებენ მათ გამოყენებას; 

· საქართველო სასურველი პარტნიორია სხვადასხვა სამეცნიერო თუ კლინიკური ექსპერტიზის მქონე ორგანიზაციისთვის, ასევე ჩართულია საერთაშორისო მნიშვნელობის მქონე კვლევებში, რამაც საფუძველი უნდა ჩაუყაროს მკურნალობის რეჟიმების გაუმჯობესებას და რაც მთავარია, მკურნალობის უკეთეს გამოსავალს. ამ მხრივ მადლობა დაიმსახურა ტუბერკულოზის ეროვნულმა ცენტრმა;
· პაციენტები, სახელმწიფოსა და გლობალური ფონდის თანადაფინანსებით იღებენ ფულად დახმარებას მკურნალობაზე დამყოლობის შესანარჩუნებლად (100 ლარი თვეში რეზისტენტული ტუბერკულოზის მქონე პაციენტებისთვის, ხოლო 160 ლარი მკურნალობის მთელ კურსზე სენსიტიური ტუბერკულოზის მქონე პაციენტებისთვის);
· გაუმჯობესდა ტბ ინფრასტრუქტურა (აშენდა ახალი ბავშვთა განყოფილება, რეფერენს ლაბორატორია, გაიხსნა ტბ ამბულატორიული ცენტრი ორთაჭალაში). სახელმწიფო განუხრელად ასრულებს ტბ მართვის მიმართულებით აღებულ ფინანსურ ვალდებულებებს; 
· შედეგიც გვაქვს - ყოველწლიურად სტაბილურად მცირდება ტუბერკულოზის შემთხვევათა რაოდენობა, მათ შორის რეზისტენტული ტბ რაოდენობაც, ძალზე მნიშვნელოვანია შევინარჩუნოთ და გავზარდოთ შემთხვევათა კლების ტემპი;
· ტუბერკულოზი მაინც რჩება მნიშვნელოვან გამოწვევად ჩვენი ქვეყნის საზოგადოებრივი ჯანმრთელობის სისტემისთვის; ჩვენ ჯერ კიდევ შორს ვართ სასურველი მაჩვენებლისგან; საჭიროა ძლების გაერთიანება, შემთხვევათა გამოვლენისა და  მკურნალობის გამოსავლების გაუმჯობესება (რეზისტენტული ტბ მქონე პაციენტთა დაახლოებით მესამედი წყვეტს მკურნალობას, სავარაუდო შემთხვევათა 82% ვავლენთ, ჯანმოს 2016 წლის შეფასებითი მაჩვენებელი); თუმცა, უნდა აღინიშნოს დადებითი ტენდენცია რეზისტენტული ტუბერკულოზის წარმატებული მკურნალობის მაჩვენებლების გაუმჯობესების მხრივ;  
· ტუბენკულოზი სოციალური დაავადებაა და მასთან ბრძოლა საჭიროებს მრავალი სექტორის, ასევე ადგილობრივი ხელისუფლების ძალისხმევის გაერთიანებას, როგორც ეს ჯანმოს მოწოდებაშია - გავერთიანდეთ ტუბერკულოზის დასამარცხებლად. წლევანდელი წლის მესიჯია - ლიდერთა პოვნა და მათი მხარდაჭერა ტუბერკულოზის დასამარცხებლად;
· აჭარას კარგი შანსი აქვს გახდეს ლიდერი ტუბერკულოზისგან თავისუფალი საქართველოსთვის ბრძოლაში; რეგიონის ხელმძღვანელობას, აჭარის ჯანმრთელობის და სოციალური დაცვის სამინისტროს, პირადად მინისტრს დიდი მადლობა უკვე გაწეული ძალისხმევისთვის, ასევე მზადყოფნისთვის გამოყოს დამატებითი რესურსი ნულოვანი ტუბერკულოზის ინიციატივის თანადაფინანსებისთვის; 
· სამინისტრო სრულად უჭერს მხარს ინიციატივას, რომლის წარმატებით განხორციელება შექმნის ტუბერკულოზის რეალური დამარცხების პერსპექტივას ჩვენს ქვეყანაში; 
· ტუბერკულოზის ეპიდემიის დასრულება 2030 წლისათვის არის გაეროს მდგრადი განვითარების ჯანმრთელობის სამიზნე; როგორც მოგეხსენებათ, 2018 წლის სექტემბერში ნიუ-იორკში დაგეგმილია გაეროს გენერალური ასამბლეის მაღალი დონის შეხვედრა, სადაც მრავალი სახელმწიფოს ლიდერი მიიღებს მონაწილეობას. ალბათ შედეგებით ვერა, მაგრამ ინოვაციური ხედვით და გეგმით შეგვიძლია შევხვდეთ გაეროს სამიტს. 

· ბოლოს მადლობა პარტნიორებს, პირველ რიგში აივ ინფექცია/ შოდსთან, ტუბერკულოზთან და მალარიასთან ბრძოლის გლობალურ ფონდს ამ ინიციატივის მხარდაჭერისთვის, ასევე MSF-ს, ჯანდაცვის მსოფლიო ორგანიზაციას წლების განმავლობაში გაწული დახმარებისთვის, აშშ საერთაშორისო განვითარების  სააგენტოს, რომელის დახმარებითაც ქვეყანა დღემდე იღებს მნიშვნელოვან მედიკამენტებს (ბედაქილინს). 
მიგრაციის საერთაშორისო ორგანიზაციის საქართველოს მისიას და მის ხელმძღვანელს ქალბატონ   ქ-ნ ილიანა დერილოვას, რომლის დახმარებითაც მიმდინარეობს პილოტური პროგრამა საქარტველოში, სომხეთსა და აზებაიჯანში, რომლის მიზანია ტუბერკულოზისა და აივ/ინფექცია შიდსის გამოვლენა მიგრანტ პოპულაციაში. 
არასამთავრობო და სათემო ორგანიზაცებს, რომელთა ჩართულობა ტუბერკულოზის მართვაში ძალებს იკრებს. წარმატებებეს ვუსურვებ მათ, ჩვენთვის ეს თანამშრომლობა ღირებულია.
